
1

SULIFFEQARNERMUT INUUSSUTISSARSIUTINULLU
ILINNIARTITAANERMUT PISORTAQARFIK

Ulloq: 10. maj 2006

Isumasioqatigiinnissamut allakkiaq  Inuussutissarsiornermut ataatsimiititaliap, ulloq 5. maj 2006
apeqquteqaataanut tunngatitaq.

APEQQUT 1:
§ 2 pillugu, nassuiaatit,

Eqqartuussinikkut isumaqatigiissuteqarnikkullunniit suliffeqanngikkallarnermi ikiorsiissutinik
kingumoortumik akileeqqussuteqarnissamut periarfissaq immikkoortut aappaanni taaneqartoq
naqqiivigineqarsimasariaqaraluarpoq, § 11-imummi nassuiaatini taassuma taamaaqqataa
immikkoortut tallimaanni peerneqarmat.

•  Soraarsitsineq tunngavissaqanngitsumik pisimasoq sulisartoq eqqartuussinikkut
isumaqatigiissuteqarnikkullunniit ilalerneqarpat § 2-mut nassuiaatit naapertorlugit
suliffeqanngikkallarnermi ikiorsiissutit kingumoortumik tunniunneqarsinnaapput.
Tamanna taarsiissuteqarnerup qaavatigut suliffeqanngikkallarnermi ikiorsiissutinik
kingumoortumik tunniussinermik kinguneqarsinnaava?

• Angusaq kingumoortumik akiliuteqarnissamut pisussaaffeqarnermik kinguneqartoq
pisortanit akuerineqassappat sulisitsisup pineqartullu kattuffiata akornanni
isumaqatigiinniarnernut suut piumasaqaataappat?

Ataatsimut akissut: Ataatsimiititaliaq isumaqatigaara immikkoortut aappaanni taaneqartoq,
suliffeqanngikkallarnermi ikiorsiissutinik utimut ikiorsiisoqarsinnaanera, eqqartuussinikkut
isumaqatigiinniarnikkulluunniit aalajangiisoqarsimatillugu peerneqarsimanngimmat.
Ajuusaarutigaara tamanna iluarsiivigineqarsimanngimmat. Qujassutigissavara paasissutissaq taanna
ataatsimiititaliap isumaliuutissiissummini ilanngussinnaappagu.

APEQQUT 2:
§ 4, imm. 2 pillugu.

Aalajangersakkami oqaaseqatigiit kingulliit eqquutsinniarneqarnissaannut peria rfissanik
ilanngussisoqarsimanngitsoq maluginiarneqarpoq. Tamatumani apeqqutaalerpoq
uppernarsaatissat pineqartut sulisitsisumit saqqummiunneqarsimatinnagit kommuni qanoq
inissisimassanersoq.

• § 4, imm. 2-mi piumasaqaataasoq naapertorlugu sulisitsisoq uppernarsaatissamik
saqqummiussisimatinnagu kommuni angerlartiinnarneqartorlu qanoq
inissisimassappat?

Akissut: sulisitsisup soqutigisaraa, sulisut angerlartiinnakkat suliffeqanngikkallarnermi
ikiorsiissutinik pisinnaatitaanissaat, taamaattumik ilimagineqanngilaq sulisitsup
uppernarsaatinnissaata ajornartorsiutitaqarnissaa.

• Uppernarsaatissanik amigaataasunik kommunip angerlartiinnarneqartulluunniit
pissarsiniarnissaat naatsorsuutigineqarpa?

Akissut: Angerlartiinnarneqartoq nammineerluni uppernarsaatinik pissarsiniassaaq.

• Taamaattoqartillugu suliamik ingerlatsineq unitsikkallarneqassava
uppernarsaatissalluunniit kingusinnerusukkut pissarsiarineqarnissaat
naatsorsuutigalugu suliffeqanngikkallarnermi ikiorsiissutinik tunniussinini
kommunip aallartiinnarsinnaavaa?

Akissut: Sullissineq aallartissaaq, suliffissaaleqisup paasissutissat pisariaqartut
tunniunniariarpagit.

• Assersuutigalugu angerlartitsarnermut maleruagassanik paatsuineq pissutigalugu
tunisassiornermik unitsitsineq pillugu uppernarsaatinik kukkusunik sulisitsoq
nassiussisimappat qanoq inissisimasoqassava?

Akissut : Peqqussut tamanut atuuttuussaaq, peqqussulli akuersissutigineqarpat Naalakkersuisoqarfik
paasisitsiniutinik suliaqassaaq, paatsuuinerit pinngitsoorniarlugit.

• Tunisassiornermik unitsitsineq pillugu uppernarsaatinik kukkusunik sulisitsoq
piaaraluni mianersuaalliorujussuarnikkulluunniit tunniussisimappat sulisitsisumut
iliuuseqaataasinnaasunik periarfissaqarpat? Tunisassiornermik unitsitsineq pillugu
uppernarsaatit kukkuneqartut kingusinnerusukkut paasinarsippat
suliffeqanngikkallarnermi ikiorsiissutitut tunniunneqarsimasut sulisumit
sulisitsisumilluunniit uterteqquneqarsinnaappat?�

Akissut: Aaqqissuussinissamut pilersaarummi, piginnaasaqarnerulernissaq pikkorissarnerillu
aningaasaliiffigineqarsimapput, kommunit tamarmik qinnuteqarfigisinnaasaannik. 
Sulisitsisoq piaaraluni mianersuaalliorluniluunniit, angerlartitsiinnarneq pillugu kukkusumik
nalunaaruteqarsimappat, kukkusumik tunngaveqarluni suliffeqanngikkallarnermi ikiorsiissutinik
pissarsinermik kinguneqartumik, kommunalbestyrelse-p sulisitsisoq akileeqqusinnaavaa,
suliffeqanngikkallarnermi ikiorsiissutit tunniunneqarsimasut annertoqataannik.

APEQQUT 3:
§ 6, imm. 5 pillugu.

Iliuusissatut pilersaarutit il.il. pillugit ”inatsisit allat malillugit” piumasaqaatit suut pineqarnersut
suli paatsuunganarsinnaavoq.

• Inatsisit allat malillugit iliuusissatut pilersaarutit piginnaanngorsaaqqinnissamullu
pilersaarutit § 6, imm. 5-imi taaneqartut suuneri tamakkiisumik
nalunaarsorneqarnissat qinnutigineqarpoq.

Akissut: Suliffeqanngikkallarnermi ikiorsiissutit pillugit peqqussutip suliarineqarnerani
eqqarsaatigineqarsimavoq, pisortanit ikiorsiissutit pillugit peqqussutissami, iliuusissamik
pilersaarusiortarnissaq eqqaaneqarsimammat.

APEQQUT 4:
§ 8, imm. 2 aamma 3 pillugit.

Inatsimmi § 8, imm. 3-p oqaasertai nassuiaatinilu § 8-mut oqaasertat imminnut
naapertuutinngillat. Inatsisip oqaasertaa malillugu napparsimaneq sapaatit akunneri marluk
sinnerlugu sivisussuseqarpat ikiorsissutit ulloq napparsimalerfiusoq siulleq aallarnerfigalugu
tunniunneqassapput (minnerpaamik ullut suliffiit 11-it nalingat). Nassuiaatit malillugit
napparsimaneq sapaatit akunneri marluk inorlugit sivisussuseqarpat ikiorsissutit ullut
napparsimaffiit pingajuat aallarnerfigalugu tunniunneqassapput (minnerpaamik ullut suliffiit 9-t
nalingat).

• Taama naapertuutinngitsoqarnera Naalakkersuisunit oqaaseqarfigiumaneqarpa?

Akissut: Peqqussummut allannguutissatut siunnersuummi § 8, immikk. 3-mi allannguuteqassaaq
„sap. ak. marluk sinnerlugit“ taarserneqassaaq „sapaatit akunnerini marlunni
amerlanerusumiluunniit“.

APEQQUT 5:
§ 9 pillugu.

Sapaatit akunnerini pingasuni napparsimasoqareernerani imaluunniit napparsimanerup
sivikinnerpaamik sapaatit akunneranik pingasunik sivisussuseqarnissaa ilimanarsigaangat
misissuisussaatitaaneq atuutilertassanersoq erseqqissaatigineqassasoq siunneruutigineqarpoq.

• Sapaatit akunnerini pingasuni napparsimasoqareernerani imaluunniit
napparsimanerup sivikinnerpaamik sapaatit akunneranik pingasunik
sivisussuseqarnissaa ilimanarsigaangat kommunip § 9 malillugu
misissuisussaatitaanera atuutilertassava?

Akissut:  Piffissaq sap. Ak. 3-ni sivisussusilerneqarsimavoq, erseqqissarniarlugu aaqqissuussinermi
pineqarmata inuit suliffissamik innersuunneqarunik tigusisinnaasut.

APEQQUT 6:

Piareersarfinnik ilitsersuisarfinnillu pilersitsinermut siunnersuut atasoq Naalakkersuisut allapput.
Piareersarfiit ilitsersuisarfiillu taakku pilersinneqarnissaannut piffissaliussaq ataatsimiititaliamit
paaserusunneqarpoq.

Akissut: Naalakkersuisut kommunini Piareersarfiit 1. April 2006 aallarnerfigalugu
pilersinneqarnissaat pillugu, kommuninut kiffartuunneqarnissamik  isumaqatigiissuteqarput

Suliffissaaleqisut isorliunerusuniittut pikkorissartinneqartarnissaat piginnaanngorsarnissaallu
Naalakkersuisunit qanoq ingerlatilersaarneqarnersoq aammalu siune rtanut taakkununnga
aningaasanik immikkoortitsisoqarsimanersoq ataatsimiititaliamit aamma paaserusunneqarpoq.

Akissut: Aaqqissuussinissamut pilersaarummi, piginnaasaqarnerulernissaq pikkorissarnerillu
aningaasaliiffigineqarsimapput, kommunit  tamarmik qinnuteqarfigisinnaasaannik.

APEQQUT 7:

§ 7, imm. 3, 1) naapertorlugu suliffeqanngikkallarnermi ikiorsiissutinik tunniussinissami
piumasaqaataavoq suliffissaaleqisup angerlartiinnarneqartulluunniit peqqissutsimut pissutsinullu
allanut tunngatillugu suliffigilersinnaasaanik kommunalbestyrelsi innersuussisinnaassanngitsoq.
Nassuiaatini allassimavoq ”pissutsit allat”-ni pineqartut tassaanerusut meeqqanik paarsisussamik
ajornartorsiuteqarnerit suliffiullu orninnissaanut angalaniarnikkut ajornartorsiutit. Ataatsimiititaliap
isumaa malillugu ”pissutsit allat” taamaattut ima ”qasungatigisariaqanngillat” sulisartut
suliffeqarnermut attuumassuteqaannarnissaasa qulakkeerneqarnissaanik ataatsimiititaliap
kissaateqarneranut akerliullutik. Sulisartoqarneq eqqarsaatigalugu aalajangersakkanik taamaattunik
allanik peqarnersoq aammalu suliffeqarnermi naligiissitsinissamik ataatsimiititaliap kissaateqarnera
eqqarsaatigalugu taakku nassuiaatinit peerneqarnissaat naapertuunnerpaajussannginnersoq
ataatsimiititaliamit Naalakkersuisut apererusunneqarput.

Akissut: Tamanna sulisartunut ataasiakkaanut illersuineruvoq, kommumili meeqqanik
paaqqinnittarfiit il.il. ammasarfii 07.00-miit 17.00-mut atuuttuusunit allaanerusinnaapput.
Angalaneq illoqarfiillu ineriartorneri eqqarsaatigalugit, piffissaq bussit ingerlaarfiisa avataaniittoq
eqqarsaatigineqarpoq.

APEQQUT 8:

Sapaatit akunnerini kingullerni 13-ini sivikinnerpaamik akunnerni 180-ini suliffeqarsimanissamik
piumasaqaat akunnernut 182-inut qaffanneqarsimasoq ataatsimiititaliap maluginiarpaa. Akunnerit
169-inngorlugit tamanna inissinneqarsimasuuppat qanoq kinguneqassanersoq ataatsimiititaliap
paaserusuppaa.

Akissut: Minnerpaaffiliinermut tunuliaqutaavoq, naatsorsorneqarsimammat suliffissaaleqisoq
agguaqatigiisillugu sap. ak.13-ni kingullerni sap.ak. tiimit 14-it sulisimanissaa.
Nal. ak. 169 naatsoruutigineqassappata, suliffissaaleqisoq sap. ak. 13-ni kingullerni sap.ak.tiimit 13-
it sulisimassaaq.

Ilanngullugulu nalunaarutigineqassaaq, annertussusileriikkanik ikiorsiissutit pillugit peqqussummi,
minnerpaamik nal.ak. 180 sulisimanissaq piumasaqaataammat. Allannguisimaneq
naatsorsoruminarsarneqarsimavoq, tusarniaavigisat piumasaqarnerisigut.

Siunnersuut nalinginnaasumik suliffeqarnermi inuussutissarsiutitigullu ilinniartitaanermi
malunnaatilimmik qaffariaatinut attuumassuteqartutut isigineqarsinnaavoq,
aammattaaq sulisunut aaqqissuussinerup kajuminnartunngortinneqarnissaa,
minnerunngitsumillu sulisut ilinniagaqarsimanngitsut ilinniagaqarsimasullu, suliffimmiit
angerlartitaasimanerup suliffeqanngikkallarnerullu nalaani piginnaasaminnik ineriartortitsisarnissaat
eqqarsaatigalugu.


